
“Ek weet wat ek vir jou beplan” 
 

Wees deel van die 92ste viering van die Wêreldbiddag in Suid-Afrika.  

Ons vier dit Donderdag 3 Maart om 18:30 by ons gemeente. 

Almal, mans en dames, word genooi na die geleentheid 

Dit is gratis. Bring jou hartsmense saam! 

 

Die Wêreldbiddag vir Vroue is ’n wêreldwye beweging van Christenvroue, -mans en -kinders uit 

verskillende tradisies wat elke jaar, die eerste Vrydag in Maart saambid.   

(Ons doen dit die jaar op ‘n Donderdag by ons kerk) 

 

Die Wêreldbiddag bring mense uit verskillende rasse, kulture en kerke byeen, om saam voor 

God, in gemeenskap met Hom en groter begrip vir mekaar, te verenig.  

In Suid Afrika word die program in 8 tale vertaal. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 



Pap Batterye 
 
Jy is op pad werk toe en besef dat jou battery pap is omdat jy gister vergeet het om die ligte af 
te sit na jy in die reën huis toe gery het. 
Jy is laat en hardloop gou na die buurman om hom te vra of hy spring kabels het en of hy sy 
motor sal ombring sodat jy jou motor aan die gang kan kry. 
Die buurman moet sy motor tot by jou stoot want sy battery is ook gedaan….En jy weet al het jy 
die kabels sal jy nie jou motor aan die gang kan kry met jou buurman se pap battery nie. 
 
Toepassing: 
 
Geestelik werk dit presies dieselfde….Jy kan jouself nie geestelik herlaai as jy jouself omring 
met vriende wie se geestelike batterye net so pap soos joune is nie. Sny daardie pap battery 
vriende uit jou lewe…die wat altyd negatief is….die wat altyd van almal loop en kwaad praat…die 
wat verkeerde gewoontes het… die wat so loop en vloek en skel… die wat God se krag en 
Majesteit bevraagteken…die wat oorloop van twyfel en ongeloof…die wat geen liefde of respek 
vir hulle medemens het nie… sny hulle uit…hulle sal nooit jou geestelike battery aan die gang 
kan kry nie. 
Omring jouself met vriende wie se geestelike batterye vol gelaai is met liefde…met 
lofsange…met getuienisse…met vreugde en blydskap in die Here…wat oorloop van geloof en 
danksegging…wat hulle vrugte van die Gees met almal om hulle deel. By sulke vriende kan jy 
jou spring kabels gebruik om jou eie geestelike battery weer tydelik aan die gang te kry. 
En dan gaan jy op jou knieë en met gebed…lofprysing en die woord herlaai jy weer jou eie 
geestelike battery vol…en as jy dan iemand op jou lewenspad teekom wat moeg en oorlaai is 
kan jy jou spring kabels uithaal en 
hulle pap battery weer aan die gang 
kry….maar onthou een pap battery 
kan nie ‘n ander aan die gang kry 
nie….vul jou lewe met mense met vol 
batterye. 
 
Bron:  
Facebook groep: Christus Volgelinge 
– Georgie Claassen 
Algoagemeenskapskerk - webblad 

 
 
 
 
 
 
 
 

 



DAGBOEK VIR DIE WEEK 
  

 Sondag 27 Februarie   09:00  Erediens  
      09:00  Kinderkerk 
      11:00-12:00   

Lifeline Jeug is by die Helderberg Natuurreservaat. 
Bring sonskerm saam. Kontak Attie 0794422230 

  
Woensdag 02 Maart   08:00   Senior Manne by kerk 
      09:00   Vrouebiduur by kerk (Konsistorie) 
  
Donderdag 03 Maart   09:00   Gebedskursus (Konsistorie) 
      09:30   Vroue Bybelstudie (Klein saal) 
       18:00 Wêreldbiddag vir Vroue – almal welkom 
 
Vrydag 04 Maart     05:30   Sakemanne 
      06:00   Mannegroep by kerk 
       
  
Sondag 06 Maart   09:00   Erediens 
      09:00   Kinderkerk 
      17:30   Lifeline Jeug  
  

VOORBIDDING 

  

• Ds. Petrie vir sy boodskap. 

• Anna van der Merwe wat tans in die hospitaal is. Ons bid vir beterskap en dat sy spoedig ontslaan sal word. 

• Almal wat siek is, tuis herstel, in die hospitaal is - ons bid vir elkeen van julle. 

• Dra almal op in gebed wat tans besig is om werk te soek en ook diegene wat genooi is vir ‘n onderhoud. 

 

Bybelgenootskap - Cape Town Cycle Tour  
 
 
 
 
 
 
 
 
 
 
 
 
 
 



 
Jy kan ook jou dankoffer en bydraes vir die gemeente deur die 
ZAPPER selfoon toepassing gee. Vir meer inligting of navrae:  

Charlene @ 021 853 5991 

 
 

DANKOFFERS / BYDRAES 
 
 
 
 
 
 
 
 
 
 
 

 

GEBEDSVERSOEKE 
Ek wil jou uitnooi om gebruik te maak van die platforms wat beskikbaar is om jou 
gebedsversoek te plaas:  
1. WhatsApp na Lémari Fourie  - 0826929086 
2. E-pos na die kerkkantoor admin@lourensrivier.co.za 
3. Posbus buite kerkkantoor se deur (sien foto regs) 
Ek verseker jou, dat ons nie een versoek nalaat nie en dat ons gereeld vir elkeen 
bid. As jy nie besonderhede van jou versoek wil gee nie, is dit heeltemal in orde. Die 
Liewe Heer ken jou omstandighede. Al wat ons vra, is net ‘n naam of selfs ‘n briefie 
wat lui: "Bid vir my vir werk. Van A"  
 
Vir enige navrae, kontak my gerus!  
Liefde en seënwense,  
Lémari Fourie 
Aanbiddingsbediening / lemaribkkr@gmail.com / Tel: 0826929086 
 
 
 
Aanhou-Wen is in need of lady volunteers to help them with sewing on machines. 
They can volunteer any day from Monday to Friday between 09h00 – 12h30. 
Should anyone be interested, they can call the office between 08h00 and 13h00 on 021 8513798 and speak to Lee-andra . 
 
Many thanks 

Denise Reddell 

DENISE REDDELL 
Sekretaresse / Secretary 

 

Lourensrivier Gemeente 
ABSA (Strand) 

Takkode:  334-312 
Reknr.  420 580 231 
Betalingsbewys asb. 

 Aan: fin@lourensrivier.co.za 
 

mailto:admin@lourensrivier.co.za
mailto:lemaribkkr@gmail.com


Boekeprojek – As jy boeke het om te skenk, gee dit by die kerkkantoor af. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Dinamiet Kiedz/Belofteland 
 
 
 
 
 
 
 
 
 
 
 
 
 
Sondae 09:00 by kerk - Kontak gerus vir Karin Kuys vir navrae - 083 643 0653  
Klik op die link vir die kinderkerk inskrywingsvorm: 
https://www.lourensrivier.co.za/images/DINAMIET_KIEDZ_BELOFTELAND_INSKRYWINGSVORM.pdf 

 

LIFELINE JEUG 
Hoërskool Leerders 

Gr 8 – 12 
Sondae 17:30 by kerk 

Kom kuier saam! 
 Vanjaar se tema is IMPAK 

Klik op die link vir die inskrywingsvorms 
https://www.lourensrivier.co.za/images/2022_Inskrywingsvorm.pdf 

 

https://www.lourensrivier.co.za/images/DINAMIET_KIEDZ_BELOFTELAND_INSKRYWINGSVORM.pdf
https://www.lourensrivier.co.za/images/2022_Inskrywingsvorm.pdf


HELDERBERG SENIORKLUB 
Ons kom byeen op  
Dinsdag 1 Maart 2022. 
Plek:  Die Tent Helderberg NG 
Kerk in Firmountweg. 
Tyd:  09:00 vir 09:30. 
Almal is baie welkom en ons 
nooi nuwelinge om by ons aan 
te sluit. 
 
PROGRAM: 
Baie interessante spreker:  
Elizabeth Von Wechmar gaan 
praat oor “MY LEWE – 
AANPASSINGS WAT EK MOES 
MAAK” 
Op 27-jarige ouderdom, 
verander haar lewe 
handomkeer toe komplikasies 
van “airborne bacterial 
meningitis” beide haar 
onderbene, regterhand en vier 
en half vingers van haar 
linkerhand geëis het. 
Met die ondersteuning van haar 
familie het haar tweede 
lewensreis begin.  Om met ’n 
fisiese gestremdheid deur die 
lewe te toer, lyk makliker as wat 
dit is, maar die lewe is haar ongelooflik goedgesind en  is sy dankbaar vir al die 
seëninge wat haar daagliks omvou. 
Kontak:  Apolonia Maritz – 021-8537560 / 0825077091 

 

Ondersteun asb. ons adverteerders 

 
 
 
 



Snuffelmark 

Datums vir 2022 / Laaste Woensdag van ’n maand 12:00 

 

 

30 Maart 

25 Mei 

29 Junie 

27 Julie 

31 Augustus 

28 September 

Geen Snuffelmark in Februarie en ook nie in 
Oktober, November, Desember weens Feesmark / Santa’s Fair 

 

 

 

 

 

 

 

 

 

 

 

 

 



Ondersteun asb. ons adverteerders 

 

 

 

  



GOD HET MY VERGEET 
 
Ek sit op die lughawe, wag vir ‘n vlug, en dan doen ek wat ek altyd doen. Kry vir my ‘n lekker koffie 
en haal my journal uit. Tyd om rou woorde wat ek vir die wêreld wegsteek met God te deel. 
 
Almal wat op my pad kom beweeg vooruit (of so blyk dit), terwyl ek een terugslag op die ander 
beleef. Voel asof ek rondgeslinger word in ‘n aggressiewe wasmasjien. Asof die lewe sy frustrasies 
op my uithaal, terwyl ek net moet smile en toekyk hoe my lewe en drome voor my verdamp soos 
mis voor die son. 
 
Hoe lank nog voor U kom Here, vra ek. Hoekom hoor ek nie U stem nie Here? Hoekom laat U toe 
dat al hierdie dinge met my gebeur? Ek verstaan die woestyn, en die reinigings vuur, maar hoeveel 
kan een mens nog vat Here? Het U my verlaat, is U daar, hoor U my nog? Weet U van alles 
waardeur ek gaan? Is U bewus van al die onreg wat my aangedoen is? “Ek weet U is daar, maar ek 
weet nie of U daar is vir mý nie”, skryf ek. 
 
Terwyl ek nog so ‘n private-fit gooi, loop daar ‘n traan onwillekeurig oor my wang, want God se 
Gees het iets in my hart gefluister. Sewe woorde, maar ek weet dis Hy: “Kan ‘n ma haar pasgebore 
baba vergeet?” hoor ek in my gees. Dadelik weet ek wat Hy bedoel. 
 
Ek pluk my Bybel uit en soek daai vers. “Kan 'n vrou haar eie baba vergeet, haar nie ontferm oor 
die kind wat sy in die wêreld gebring het nie? Selfs al sou so iets kon gebeur, Ek sal jou nie vergeet 
nie. Ek het jou naam in my handpalms gegraveer, Ek sien jou mure [gesig] altyd voor my.” 
 
Dis toe ek besef die leuen kry my onder, en as hy my probeer verniel, gaan hy tien teen een jou ook 
probeer kraak. Daarom deel ek hierdie met jou sodat jy nie sal twyfel nie. As jy op só ‘n plek is en 
dink jou lewe is verby, dis te laat vir enige iets, God het my vergeet, daar is nie meer hoop nie, weet 
dit: 
 
Die leuen sê God is jou vyand. God sê “Ek is ‘n vyand van jou vyand.” (Jesaja 49:25) 
 
Die leuen sê daar is nie ‘n toekoms vir my nie. God sê “Waarlik, daar is 'n toekoms, en jou hoop sal 
nie verydel word nie.” (Spreuke 23:18) 
 
Die leuen sê ek kan nie God se stem hoor nie. God sê “Elke môre laat Ek jou opnuut luister.” (Jesaja 
50:4) 
 
Die leuen sê ek is te sag vir hierdie wêreld. God sê “Dink aan die rots waaruit jy gekap is.” (Jesaja 
51:1) 
 
Die leuen sê God het jou nie lief nie. God sê “Ek het jou nog altyd liefgehad, daarom het Ek jou met 
geduld verdra.” (Jeremia 31:3) 
 
Die leuen sê dis verby met jou, daar is nie hoop nie. God sê “Ek sal vir jou ‘n uitkoms gee.” (Jeremia 
31:13) 
 



Die leuen sê God stel nie belang in my lewe nie. God sê “Roep My aan, Ek sal jou antwoord en jou 
vertel van groot en onverstaanbare dinge waarvan jy nie weet nie.” (Jeremia 33:3) 
 
Die leuen sê niemand ontferm hulle oor my nie. God sê “Ek sal My ontferm oor Sonder-ontferming.” 
(Hosea 2:22) 
 
Die leuen sê ‘n mens moet vir jou ‘n deur oopmaak en my help. God sê “Hulp kom net van My af.” 
(Jona 2:9) 
 
My koffie is klaar, ek stap af in daai gang na die vliegtuig en dink aan die leuen wat my laat glo 
God het Sy rug op my gedraai. Die waarheid is, vir my en vir jou, “Kan 'n vrou haar eie baba vergeet, 
haar nie ontferm oor die kind wat sy in die wêreld gebring het nie? Selfs al sou so iets kon gebeur, 
Ek sal jou nie vergeet nie. Ek het jou naam in my handpalms gegraveer, Ek sien jou mure [gesig] 
altyd voor my.” (Jesaja 49:15) 
 
Amen. 
(Wilco Haumann) 


